
 জাতীয় শোক দিবসে রেশম উন্নয়ন বোর্ডে আলোচনা সভা ও দোয়া মাহফিল
রাজশাহী/ ১৫-০৮-১৫
         স্বাধীনতার মহান স্থপতি জাতির জনক বঙ্গবন্ধু শেখ মুজিবুর রহমান এর ৪০তম শাহাদাত বার্ষিকীতে জাতীয় শোক দিবস উপলক্ষে যথাযথ মর্যাদায় ও ভাবগম্ভীর পরিবেশে বাংলাদেশ রেশম গবেষণা ও প্রশিক্ষণ ইন্সটিটিউট, আঞ্চলিক রেশম সম্প্রসারণ কার্যালয় ও পি৩ কেন্দ্র, রাজশাহী এর সমন্বয়ে বাংলাদেশ রেশম উন্নয়ন বোর্ডে একটি আলোচনা সভা ও দোয়া মাহফিলের আয়োজন করা হয়। দিনের শুরুতে জাতীয় পতাকা অর্ধনমিত রাখার মাধ্যমে শোক দিবসে গৃহিত কর্মসূচির সূচনা করা হয়। জাতীয় শোক দিবসের এই দিনে বোর্ডের মহাপরিচালক আনিস-উল-হক ভূইয়া এর নেতৃত্বে সকাল ১০.০০টায় জাতির জনকের প্রতিকৃতিতে পুষ্পস্তবক অর্পণ করা হয়। এরপর সকাল ১০.১৫ টায় আলোচনা অনুষ্ঠানের শুরতেই জাতির জনকসহ ১৫ আগষ্ট শহীদদের আত্মার প্রতি মাগফেরাত কামনা করে শ্রদ্ধার্ঘ্য নিবেদন ও ১(এক) মিনিট নিরবতা পালন করা হয়। সভায় বঙ্গবন্ধুর পরিবারের নির্মম হত্যাকান্ডের নিন্দা জানিয়ে জাতির জনকের দেশের প্রতি অবদান ও রাজনৈতিক জীবনের উপর আলোকপাত করা হয়। সভায় মহাপরিচালক জাতির জনকসহ নিহতদের আত্মার প্রতি শ্রদ্ধা নিবেদন করে সর্বকালের শ্রেষ্ঠ বাঙ্গালী স্বাধীনতার প্রধান রুপকার জাতির জনকের মহান আত্মত্যাগের বর্ণনা দেন। তিনি বলেন, জাতির পিতার কারেণেই আমরা স্বাধীনতার সুফল ভোগ করছি এবং বর্তমানে বাংলাদেশ অনেক সূচকেই এগিয়ে রয়েছে। জাতির পিতার সোনার বাংলা গড়ার লক্ষ্যে দেশকে এগিয়ে নিতে হলে হিংসা, বিদ্বেষ, হানাহানি ভুলে গিয়ে এক কাতারে কাজ করতে হবে। এ লক্ষ্যে বাংলাদেশ রেশম উন্নয়ন বোর্ডের সকল স্তরের কর্মকতা-কর্মচারীকে এ শিল্পের সুনাম ফিরিয়ে আনার জন্য একযোগে কাজ করার অনুরোধ জানান। আলোচনা শেষে ১৫ আগষ্টে শহীদদের আত্মার মাগফেরাত কামনা করে বিশেষ মোনাজাত করা হয়।
আলোচনা সভা ও দোয়া মাহফিলে অন্যান্যদের মধ্যে উপস্থিত ছিলেন বাংলাদেশ রেশম গবেষণা ও প্রশিক্ষণ ইন্সটিটিউট এর পরিচালক মো: জামালউদ্দীন শাহ্, রেশম উন্নয়ন বোর্ডের সদস্য(অর্থ: ও পরি:) মো: নাজীবুল ইসলাম, সদস্য(সম্প্র: ও প্রেষণা:) মো: সেরাজুল ইসলাম, সচিব মো: জায়েদুল ইসলাম, সিনিয়র রিসার্স অফিসার ড: মো: সাইদুর রহমান, উপ-প্রধান নিরীক্ষক মো: আব্দুর রশীদ, সিবিএ সভাপতি মো: আবু সেলিম এবং রেশম উন্নয়ন বোর্ডের উর্দ্ধতন কর্মকর্তা,কর্মচারী এবং শ্রমিকবৃন্দ।

